

Հ Ի Մ Ն Ա Վ Ո Ր ՈՒ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի ԹԻՎ 2069-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը
Ի կատարումն Հայաստանի Հանրապետության կառավարության 13.07.2022թ. թիվ 02/16.10/22679-2022 հանձնարարականի Առողջապահության նախարարության կողմից գույքագրվել է մարզային առողջապահական համակարգում առկա, սակայն շահագործման համար ոչ պիտանի ավտոտրանսպորտային միջոցները և հավաքագրված տեղեկատվության հիման վրա մշակվել համապատասխան իրավական ակտի նախագիծ՝ չշահագործվող ավտոմեքենաները հետ վերցնելու և Պետական գույքի կառավարման կոմիտեին ամրացնելու վերաբերյալ։ Նախագիծը շրջանառվել էր և ստացված առաջարկությունների և դիտողությունների հիման վրա Նախագծի լրամշակված տարբերակը ներկայացվել էր Վարչապետի աշխատակազմ:
Կառավարության 2022 թվականի դեկտեմբերի 29-ի հաստատվել է «Որպես նվիրատվություն գույք ընդունելու  և ամրացնելու մասին» թիվ 2069-Ա որոշումը,  որով նախատեսվել էր որոշակի քանակությամբ տրանսպորտային միջոցներ հետ վերցնել համապատասխան մարմիններից և ամրացնել Պետական գույքի կառավարման կոմիտեին՝ դրանք հետագայում օտարելու նպատակով։
2.Առաջարկվող կարգավորման բնույթը
Պետական գույքի կառավարման կոմիտեն հիմք ընդունելով Կառավարության վերոնշյալ որոշման մեջ ընդգրկված բժշկական կազմակերպությունների կողմից ներկայացված փաստաթղթերը, իրականացրել է շարժական գույքի նվիրատվության պայմանագրերի կնքման գործընթաց այն տրանսպորտային միջոցների վերաբերյալ, որոնց տվյալները համապատասխանել են Կառավարության վերոնշյալ որոշման հավելվածում ներառված տրանսպորտային միջոցների տվյալներին:
Սակայն, գործընթացն իրականացնելու ժամանակ ի հայտ են եկել տրանսպորտային միջոցների տվյալներում անճշտություններ, որոնց պատճառով համապատասխան պայմանագրերի կնքման գործընթացը խափանվել է: 
[bookmark: _GoBack]Գործընթացն ավարտին հասցնելու նպատակով, Առողջապահության նախարարությունը Պետական գույքի կառավարման կոմիտեի կողմից ներկայացված փաստաթղթերի,  ՀՀ ներքին գործերի նախարարության կողմից տրամադրած տվյալների, ինչպես նաև ՀՀ մարզպետների աշխատակազմերից ստացված ճշտված տեղեկատվության հիման վրա լրչամշակել է սույն իրավական ակտի նախագիծը:
3.Նախագծի մշակման գործընթացում ներգրավված ինստիտուտները և անձինք 
Իրավական ակտի նախագիծը մշակվել է Առողջապահության նախարարության    աշխատակիցների կողմից:
4. Ակնկալվող արդյունքը
     Նախագծի ընդունումը թույլ կտա ավարտել  Կառավարության 29 դեկտեմբերի 2022 թվականի թիվ  2069-Ա որոշմամբ նախատեսված գործընթացը և ՀՀ մարզային առողջապահական համակարգը ձերբազատել շահագործման համար ոչ պիտանի չշահագործվող  ավտոտրանսպորտային միջոցներից:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
 «Հայաստանի վերափոխման ռազմավարություն 2050», «Կառավարության 2021-2026թթ. ծրագիր», ոլորտային և/կամ այլ ռազմավարությունների հետ   Նախագծի կապը բացակայում է:
6. Նախագծի ընդունման առնչությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացումների կամ նվազեցումների վերաբերյալ 
Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում:
